
Uunga siunnersuut: Naalakkersuisut peqquneqarnissaannik Inatsisartut aalajangiiffi-
gisassaattut siunnersuut Naalakkersuisut kingusinnerpaamik UPA12-imi 
peqquneqassasut siunnersuusioqqullugit, taamaasilluni illup tunineqarnerani ilu-
anaarummit akitsuummik akiliisarnissaq eqqunneqaqqullugu taarsigassarseriaaseq 
20/20/60 atorlugu illut sanaat tunineqarneranni nalingata affaa aallaavigalugu, illup 
napparnerani pisortat taarsigassarsisitsisartullu namminersortut taarsigassarsiis-
sutaat sinnerlugit iluanaaruteqartoqarsimappat.

(Inatsisartunut ilaasortaq Justus Hansen, Demokraatit)

Akissuteqaat
(Aningaasaqarnermut Naalakkersuisoq)

Aappassaaneerneqarnera
Aningaasaqarnermut Akileraartarnermullu ataatsimiititaliaq aalajangiiffigisassatut siunner-
suummut atatillugu annertuumik suliaqarsimammat Naalakkersuisut sinnerlugit qutsavigaara. 

Siunnersuutip siunertarisai Naalakkersuisut tapersersorpaat, ilutigitilluguli aamma malugini-
arpaat siunnersuut arlaqartutigut paasiuminaatsortaqartoq, tamakkulu ineqarnermut tunngasut 
aammalu akileraartarnikkut politikkip ataatsimoortillugit, Akileraartarneq Atugarissaarnerlu 
pillugit Isumalioqatigiissitap inassuteqaatai aallaavigalugit nutarteriffigineqarnissaanni 
aaqqinniassallugit naleqqunnerpaassaaq.

Taamaammat aalajangiiffigisassatut siunnersuutip akuerineqannginnissaanik Ataatsimiititali-
ap inassuteqaataa Naalakkersuisut isumaqatigaat.

Taamaattumik taama oqaaseqarlunga aalajangiiffigisassatut siunnersuutip akuerineqanngin-
nissaa Naalakkersuisut sinnerlugit inassutigaara.

